
Кыргыз Республикасынын Орхус Борборлорунун
2015-2018-жылдарга карата ишмердүүлүгүн өнүктүрүү стратегиясы

Бишкек - 2015
Орхус Конвенциясы жана Кыргызстандагы Орхус борборлору жөнүндө 
“Маалыматка жетүү, коомчулуктун чечим кабыл алуу процессине катышуусу жана курчап турган чөйрөгө байланышкан маселелер боюнча сот адилеттигине жетүү жөнүндө” Конвенцияга Орхус шаарында (Дания) “Европа үчүн курчап турган чөйрө” Процессинин алкагында 1998-жылдын 25-июнунда өткөн Курчап турган чөйрөнүн министрлеринин конференциясында кол коюлган. Ал буга чейинки кабыл алынган макулдашууларга, анын ичинде Адамды курчап турган чөйрөнүн көйгөйлөрү боюнча Стокгольм декларациясына, Курчап турган чөйрө жана өнүгүү боюнча онунчу Рио-де-Жанейро декларациясына жана башка Бириккен Улуттар Уюмунун бир катар резолюцияларына негизделген. Расмий түрдө Орхус Конвенциясы 2001-жылы күчүнө кирген жана 2006-жылга карата 39 катышуучуну камтыган. 2003-жылы Тараптар Булгоочуларды чачыратуу жана көчүрүү регистрлери жөнүндө (БЧКР) протоколду кабыл алып, ал аны он алты өлкө ратификациялагандан кийин күчүнө кирген. 
2001-жылы Кыргыз Республикасы “Маалыматка жетүү, коомчулуктун чечим кабыл алуу процессине катышуусу жана курчап турган чөйрөгө байланышкан маселелер боюнча сот адилеттигине жетүү жөнүндөгү” Орхус Конвенциясына кошулуу менен улуттук мыйзамдарды Конвенцияга шайкеш келтирүү жана маалыматка жетүүнү, коомчулуктун чечим кабыл алуу процессине катышуусун жана курчап турган чөйрөгө байланышкан маселелер боюнча сот адилеттигине жетүүнү камсыздоо боюнча милдеттенмелерди мойнуна алды. Кыргыз Республикасынын Өкмөтүнө караштуу Курчап турган чөйрөнү коргоо жана токой чарбасы мамлекеттик агенттиги (КЧКТЧМА) Кыргыз Республикасынын Конвенция боюнча милдеттенмелерин аткаруусуна жооптуу мамлекеттик орган болуп саналат. 
КЧКТЧМА тарабынан жарандык коом менен биргеликте Конвенцияны ишке ашыруу боюнча төрт улуттук отчет даярдалып, расмий түрдө Конвенциянын Катчылыгына жөнөтүлгөн.  
Орхус Конвенциясынын принциптери менен жоболорун жана Кыргыз Республикасында анын милдеттенмелерин аткаруу боюнча жүргүзүлүп жаткан ишмердүүлүктү чагылдыруу максатында КЧКТЧМА расмий сайтында электрондук маалымат ресурсу ишке киргизилген (сайт http://aarhus.nature.gov.kg/). 
“Курчап турган чөйрө жана коопсуздук” (ENVSEC) демилгесинин иштери программасынын алкагында 2004-жылы Ош шаарында ЕККУнун колдоосу менен Орхус Конвенциясынын жоболорун ишке ашыруу боюнча маалыматтык борбор ачылып, иш алпарууда. Аталган маалыматтык борбордун ишмердүүлүгү өлкөнүн түштүк аймагын кучагына алат жана мамлекеттик органдарга бул багытта чарбалык субъектилер, жергиликтүү калк менен иштешүүгө, ошондой эле жарандык коомго курчап турган чөйрөнүн маселелери боюнча маалымат берип турууга шарт түзөт. 
Муну менен бирге эле милдеттенмелердин өз убагында жана натыйжалуу аткарылышын, ошондой эле коомчулуктун чечимдерди кабыл алууга активдүү катышуусун жана маалымдуулугун арттыруу үчүн Кыргыз Республикасынын жалпы аймагында Конвенцияны илгерилетүү үчүн расмий макамы жана ыйгарым укуктары бар өз алдынча органды түзүүнүн зарылдыгы келип чыкты.  

2014-жылдын 23-декабрында Кыргыз Республикасынын Өкмөтүнө караштуу КЧКТЧМА жана Бишкектеги ЕККУ Борборунун ортосунда Орхус Борборун түзүү боюнча Өз ара түшүнүшүү жөнүндө меморандумга кол коюлган. Бул меморандумга ылайык, 2015-жылдын январында Бишкек шаарында Орхус Борбору түзүлүп, расмий түрдө Кыргыз Республикасынын юстиция органдарында каттоодон өткөн. 
Стратегия  жөнүндө 
Орхус Борборлорунун Ишмердүүлүгүн Өнүктүрүү Стратегиясы Курчап турган чөйрөнү коргоо жана токой чарбасы мамлекеттик агенттигине Орхус Конвенциясынын негизги принциптерин Кыргыз Республикасында 2018-жылга чейин илгерилетүү боюнча ишмердүүлүктү натыйжалуу кыска мөөнөттүү, орто мөөнөттүү пландаштырууга жана ишке ашырууга колдоо көрсөтүү максатында иштелип чыккан.  

Стратегия Орхус Конвенциясынын үч негизги элементи (маалыматка жетүү, коомчулуктун катышуусу жана экологиялык маселелер боюнча сот адилеттигине жетүү) боюнча ишмердүүлүктү өнүктүрүүгө, ошондой эле Кыргызстандын Орхус Борборлорунун институционалдык өнүгүүсүнө байланышкан конкреттүү жана практикалык ш-чараларды сунуштайт. Бул стратегия Орхус борборлоруна, Курчап турган чөйрөнү коргоо жана токой чарбасы мамлекеттик агенттигине, эл аралык, коомдук уюмдарга жана башка кызыкдар болгон тараптарга Орхус конвенциясынын улуттук жана эл аралык милдеттенмелерин аткаруу боюнча натыйжалуу көмөк көрсөтүү мүмкүнчүлүгүн камсыздайт.   

Стратегия Бишкектеги ЕККУ Борборунун колдоосу менен Кыргыз Республикасынын Өкмөтүнө караштуу Курчап турган чөйрөнү коргоо жана токой чарбасы мамлекеттик агенттиги (КЧКТЧМА), КР Экологиялык жана техникалык коопсуздук мамлекеттик инспекциясы (ЭТКМА), КРде Орхус Конвенциясын ишке ашыруу боюнча Улуттук координатор, Бишкек жана Ош шаарларындагы Орхус борборлорунун кызматкерлери менен эксперттери, өнөктөш эл аралык жана коомдук уюмдар, ошондой эле ЖМК өкүлдөрү менен өткөрүлгөн кеңешүүлөрдүн жана алар тарабынан айтылган сунуштардын негизинде иштелип чыккан. Стратегиянын иш-чаралары жана ишмердүүлүгүнүн багыттары улуттук жана эл аралык документтерде: Кыргыз Республикасынын 2013-2017-жылдарга карата Туруктуу Өнүгүүгө өтүүсү боюнча Улуттук программада, КР Экологиялык коопсуздугунун концепциясында, ЕККУ аймактарындагы Орхус Борборлору үчүн Жол картасында (2009-жыл) камтылган артыкчылыктуу багыттарды чагылдырат. 
Стратегияны ишке ашыруу үчүн Иш-аракеттер планы:
КР Орхус Борборлорунун ишмердүүлүгүн Өнүктүрүү Стратегиясынын багыттары боюнча милдеттерди натыйжалуу аткаруу үчүн Иш-чаралар планы иштелип чыккан. Аталган планда тематикалык иш-чаралар, аларды ишке ашыруу мөөнөттөрү, географиялык камтуусу, ошондой эле мамлекеттик, эл аралык, коомдук уюмдарды, ЖМК өкүлдөрүн жана бизнес түзүмдөрдү катыштыруу иштери майда-чүйдөсүнө чейин так, тыкыр жазылган. 
Стратегияны ишке ашыруу мөөнөттөрү: Кыска мөөнөттүү мезгил: 2015-жыл, Орто мөөнөттүү мезгил: 2016-2018-жылдар
Стратегияны ишке ашыруучулар: Бишкек жана Ош шаарындагы Орхус Борборлору, Кыргыз Республикасынын Өкмөтүнө караштуу Курчап турган чөйрөнү коргоо жана токой чарбасы мамлекеттик агенттиги 

Стратегияны ишке ашыруу боюнча өнөктөштөр: тийиштүү КР мамлекеттик органдары, эл аралык жана коомдук уюмдар, ЖМК, бизнес түзүмдөр  

	No
	Милдеттер
	Болжолдуу иш-аракеттер / Орхус Борборлору үчүн иш-чаралар
	Өнөктөш болушу ыктымал уюмдар
	Ишке ашыруу мөөнөттөрү 

	Экологиялык маалыматка жетүү


	A.1.
	Коомчулуктун кеңири чөйрөсүнө экологиялык маалыматтын ачык-айкын жана өз убагында жеткиликтүү болушун камсыздоого көмөктөшүү.
	1.1. Коомчулуктун кеңири чөйрөсү (анын ичинде чечим кабыл алуучу адамдар, коомдук уюмдар, ЖМК өкүлдөрү, КР аймактарындагы жергиликтүү калк ж.б.) үчүн экологиялык маалыматтын жеткиликтүүлүгү боюнча тренингдерди / семинарларды / окутуу курстарын өткөрүп туруу.
1.2. Экологиялык маалыматты КР Орхус Конвенциясынын сайты жана КР Орхус Борборлорунун сайты аркылуу, ошондой эле экологиялык уюмдар түйүндөрү маалымат жөнөтүп туруучу электрондук даректерге өз убагында таратып туруу. 
1.3. Актуалдуу экологиялык көйгөйлөр, ошондой эле чакырыктар боюнча маалыматтык кампанияларды жаратылыш ресурстарын пайдаланууга байланышкан чыр-чатактарды болтурбоого басым жасоо менен жергиликтүү калк, чечим кабыл алуучу адамдар, ЖМК жана БӨУ арасында уюштуруп туруу. 
1.4. Коомчулуктун кеңири чөйрөсүнө Орхус Борборлордун китепканаларынын ресурстары  жеткиликтүү болушун камсыз кылуу. 
1.5. КР Орхус Борборлорунун басма сөз жана электрондук маалыматтык ресурстарын жаңыртып туруу үчүн мамлекеттик, эл аралык жана коомдук уюмдар менен кызматташуу. 
1.6. КР аймактарындагы жергиликтүү калкка экологиялык маалыматтын жеткиликтүү болушун камсыздоо үчүн коомдук жерлерге Маалыматтык Экологиялык Стенддерди орнотуу жана такай жаңылап туруу.

1.7. Экологиялык маалыматтын биргелешкен тутумунун (SEIS) принциптерин илгерилетүү жана ишке киргизүү, анын ичинде курчап турган айлана-чөйрөнүн абалын баалоодо, улуттук баяндамаларды жана маалыматтык материалдарды даярдоодо колдонуу. 
  
	КР аймактарындагы Орхус Борборлору, КР Өкмөтүнө караштуу КЧКТЧМА, КР Өкмөтүнө караштуу Жергиликтүү өз алдынча башкаруу иштери жана этностор аралык мамилелер боюнча Мамлекеттик агенттик (ЖӨБЭММА), Жергиликтүү өз алдынча башкаруу органдары (ЖӨБО), жождор жана башка уюмдар
ЖМК өкүлдөрү,  Курчап турган чөйрөнү коргоо жана токой чарбасы мамлекеттик агенттиги (КЧКТЧМА), электрондук экологиялык түйүндөр 

Аймактардагы жергиликтүү ЖМКнын өкүлдөрү, аймактардагы ЖӨБО, жергиликтүү коомдук жана консалтинг уюмдары 
КР жождору, жергиликтүү ЖМКлар жана коомдук уюмдар
КР министрликтери жана ведомстволору (Саламаттык сактоо. ӨКМ, КЧКТЧМА ж.б.), БУУӨП. ЮНЕП, UNECE, REC, GIZ ж.б. 

КР аймактарындагы ЖӨБО
Тиешелүү министрликтер жана ведомстволор, коомдук жана эл аралык уюмдар 


	2015 - 2018
2015 - 2018

2015 - 2018

2015 - 2018

2015 - 2018

2016 - 2018

2015 - 2018



	A.2.
	ЖМК өкүлдөрүн экологиялык темаларды жана Орхус конвенциясынын принциптерин чагылдырууга активдүү жана натыйжалуу катыштыруу     

	2.1. Жергиликтүү ЖМКны такай түрдө эфирге чыга турган ТВ жана радио берүүлөрдү даярдоого жана обого чыгарууга / социалдык-экономикалык мүнөздөгү басылмаларда, программаларда жана көрсөтүү-уктурууларда экология темасындагы рубрикаларды ачууга тартуу.
2.2. Жергиликтүү ЖМК, КР жождорунун журналистика факультеттеринин өкүлдөрү, тиешелүү министрлик менен ведомстволордун пресс-катчылары, ошондой эле бизнес түзүмдөр үчүн экологиялык журналистика боюнча тренингдерди жана окутуп-үйрөтүүчү курстарды өткөрүп туруу.  
2.3. Улуттук жана облустук, ошондой эле аймактык / трансулуттук деңгээлде ЖМК өкүлдөрү үчүн экологиялык коопсуздук жана жаратылыш ресурстарын сарамжалдуу пайдалануу маселелери боюнча Экологиялык Журналистиканын тематикалык Фестиваль-Конкурстарын өткөрүп туруу. 
2.4  КЧКТЧМА, Экологиялык жана Техникалык Коопсуздук боюнча Мамлекеттик Инспекция (ЭТКМИ) жана алардын КР аймактарындагы өкүлчүлүктөрү менен биргеликте жана ЖМКны, КР жождорунун журналистика факультеттерин, коомдук уюмдарды катыштыруу менен экологиялык абалды, көйгөйлөрдү, долбоорлор менен программаларды ишке ашырууну талкуулоо үчүн Экологиялык Пресс Клубдун ишин (2 айда бир жолу) уюштуруу

2.5  Жаратылыш ресурстарын пайдаланууга байланышкан чыр-чатактарды болтурбоо жана экологиялык коопсуздук, жашыл экономика маселелериндеги мыкты тажрыйбалар менен жеринде тааныштыруу максатында журналисттер менен бизнес түзүмдөрдүн өкүлдөрүн алып барууну уюштуруу. 

	Мамлекеттик жана көз карандысыз ЖМК (басылмалар,  электрондук ЖМК, радио жана телевидение), тиешелүү министрликтер жана ведомстволор, бизнес-түзүмдөр
КР жождорунун журналистика факультеттери,  ЖМК Улуттук ассоциациялары, тиешелүү министрликтер жана ведомстволор, бизнес түзүмдөр
КР жождорунун журналистика факультеттери, ЖМК Улуттук ассоциациялары, тиешелүү министрликтер менен ведомстволор, бизнес түзүмдөр
КР жождорунун журналистика жана экология факультеттери,  ЖМК Улуттук ассоциациялары, КЧКТЧМА жана ЭТКМИ, коомдук уюмдар

	2016 – 2018
2015 - 2018

2015 – 2017

2016 – 2018

2016 – 2017




	No
	Милдеттер
	Болжолдуу иш-аракеттер / Орхус Борборлору үчүн иш-чаралар
	Өнөктөш болушу ыктымал уюмдар
	Ишке ашыруу мөөнөттөрү 

	Б
	Коомчулуктун экологиялык маселелер боюнча чечим кабыл алууга катышуусу 


	Б.1.
	Коомдук катышуунун механизмдерин жана жол-жоболорун:

- экологиялык маселелер боюнча чечим кабыл алууда, анын ичинде жаратылыш ресурстарын пайдаланууга байланышкан чыр-чатактарды болтурбоо боюнча чечим кабыл алууда;
 - улуттук жана жергиликтүү деңгээлдеги экологиялык саясатты, мыйзамдарды, пландарды, долбоорлорду жана программаларды иштеп чыгуу жана мониторинг кылуу процессинде күчтөндүрүү,
	1.1. Коомчулукту курчап турган чөйрө жана коопсуздук маселелери, ошондой эле жаратылыш ресурстарын пайдаланууга байланышкан чыр-чатактарды болтурбоо маселелери боюнча чечим кабыл алууга катыштыруу боюнча тренингдерди / окутуп-үйрөтүүчү курстарды өткөрүү
1.2. Экологиялык маселелерди алардын программаларына интеграциялоо жана коомчулуктун кеңири чөйрөсүн, мамлекеттик мекемелерди жана бизнес түзүмдөрдү жаратылышты коргоо мыйзамдарын, стратегиялык экологиялык документтерди кабыл алууга жана аларга өзгөртүүлөр менен толуктоолорду киргизүүгө катыштыруу принциптерин, анын ичинде КР аймактарында коомдук экологиялык уюмдар менен биргелешип илгерилетүү максатында КР парламентинин депутаттары жана саясий партиялары менен кызматташтыкты өнүктүрүү.

1.3. КР аймактарындагы экологиялык коопсуздук маселелери жана жаратылыш ресурстарын пайдаланууга байланышкан чыр-чатактарды болтурбоо көйгөйлөрү боюнча коомдук угууларды жергиликтүү калкты жана чечим кабыл алуучу адамдарды, бейөкмөт уюмдарын, ЖМКны катыштыруу менен уюштуруп туруу.
1.4. Коомдук (штаттан тышкаркы) экологиялык инспекторлорду окутуу жана даярдоо боюнча Окутуу Курстарын өткөрүү аркылуу коомдук экологиялык мониторинг кылуу принциптерин илгерилетүү 
1.5. Коомчулук менен мамлекеттик түзүмдөрдүн ортосунда Кыргызстандын экологиялык жана социалдык-экономикалык өнүгүүсүнүн стратегияларын жана пландарын, мыйзам долбоорлорун иштеп чыгууну / интеграциялоону жана мониторинг кылууну талкуулоо үчүн аянтча катары кызмат кылуу. 
1.6. Жарандардын экологиялык маселелер боюнча он-лайн интернет-ресурстар аркылуу кайрылуу тутумун өнүктүрүүгө, анын ичинде мамлекеттик органдарга экологиялык маалымат алуу үчүн суроо-талапты жазуусуна жана тапшыруусуна көмөктөшүү 
1.7.  Жарандардын мамлекеттик органдарга экологиялык маселелер жана экологиялык маалыматтын жеткиликтүүлүгү боюнча кайрылуулары үчүн Дүйнөлүк банктын мобилдүү тиркемени иштеп чыгуу жана илгерилетүү боюнча долбоору менен кызматташуу 
1.8. Мамлекеттин тышкы саясатынын артыкчылык багыттарын эске алуу менен Борбордук Азиянын Орхус Борборлорунун түйүндөрүаркылуу КР чектешкен райондорундагы курчап турган чөйрө жана коопсуздук маселелери боюнча коомчулуктун, жергиликтүү өз алдынча башкаруу органдарынын трансчектик / аймактык кызматташуусу менен диалогду түзүү үчүн ортомчулук кызматты аткаруу 

1.9.  Бизнес түзүмдөр менен экологиялык коопсуздук маселелерин алардын жаратылыш ресурстарын пайдалануудагы чыр-чатактарды болтурбоо боюнча ишмердүүлүгүнө интеграциялоо, илгерилетүү жана талкуулоо максатында кызматташуу. Бул иш тоо-кен тармагын да камтыйт. 
1.10. Калкты, коомдук уюмдарды катыштыруу менен актуалдуу экологиялык көйгөйлөрдү чечүү жана КРдеги экологиялык кырдаалды жакшыртууга коомдук таасир этүүнүн ыкмаларын жайылтуу боюнча практикалык акцияларды өткөрүү. 
1.11. Жергиликтүү коомдук уюмдардын коомчулукту экологиялык коопсуздук жана курчап турган чөйрөнү коргоо маселелерине таасир этүү жана катыштыруу ыкмалары боюнча дараметин арттыруу     
 
	КЧКТЧМА, ЭТКМИ, КР аймактарындагы ЖӨБО  башкармалыктары жана бөлүмдөрү, жайыт, суу пайдалануу комитеттери ж.б. 
КР саясий партиялары, Экология маселелери боюнча парламенттик комиссия
КЧКТЧМА, ЭТКМИ, КР аймактарындагы ЖӨБО  башкармалыктары жана бөлүмдөрү, ЖМК, БӨУ
КЧКТЧМА, ЭТКМИ түзүмдүк бөлүктөрү, КР аймактарындагы мамлекеттик бийликтин жергиликтүү органдары. 
КЧКТЧМА, КР аймактарындагы ЖӨБО, Коомдук экологиялык уюмдар, КР парламентинин депутаттары
КЧКТЧМА, КР аймактарындагы ЖӨБО  башкармалыктары жана бөлүмдөрү, КР аймактарындагы коомдук уюмдар 
Тажикстандагы жана Казакстандагы Орхус Борборлору, КР аймактарындагы ӨКМ штабдары, КЧКТЧМА, жергиликтүү мамлекеттик бийлик органдары, КР ТИМи. 
КР тоо-кен тармагынын ишканалары,  банктар жана чакан насыялар компаниялары, ЭИК (МДС)
КЧКТЧМА, ЭТКМИ, КР аймактарындагы ЖӨБО  башкармалыктары жана бөлүмдөрү, коомдук уюмдар, жождор
КР аймактарындагы жергиликтүү коомдук уюмдар 

	2015 – 2018

2015 – 2018
2016 – 2017

2016 – 2018

2015 – 2018

2016

2016 – 2018

2015 – 2018

2016 - 2018



	No
	Милдеттер
	Болжолдуу иш-аракеттер / Орхус Борборлору үчүн иш-чаралар
	Өнөктөш болушу ыктымал уюмдар
	Ишке ашыруу мөөнөттөрү 

	В
	Экологиялык маселелер боюнча сот адилеттигине жетүү 


	В.1.
	Кеңири чөйрөдөгү коомчулуктун экологиялык укуктар жөнүндө маалымдуулугун курчап турган чөйрөнүн жана туруктуу өнүгүүнүн  көйгөйлөрүн чечүүгө натыйжалуу катыштыруу максатында арттыруу

	5.1. Судьялар, иштеп жаткан юристтер жана жактоочулар, укук коргоочу коомдук уюмдар жана прокуратура органдары үчүн экологиялык маселелер боюнча сот адилеттигине жетүү боюнча окутуучу тренингдерди / семинарларды жана жолугушууларды өткөрүү
5.2. КР Жогорку сотуна караштуу Соттордун Окуу Борбору жана Мамлекеттик кызматкерлердин Квалификациясын Жогорулатуу Борбору менен экологиялык укук боюнча окутуу программаларын жана эл аралык, улуттук курстарды иштеп чыгууда жана интеграциялоодо кызматташуу 

5.3. Жождордун окутуучулары  менен студенттери үчүн, анын ичинде КР аймактарынын деңгээлинде, билим берүүчү-практикалык Экологиялык Укуктар Мектептерин уюштуруу
5.4. КР Орхус борборлорунун ишине жарандардын экологиялык укуктарын коргоо боюнча ишмердүүлүктү илгерилетүү жана интеграциялоо үчүн укук коргоочу коомдук уюмдарды жана КР Акыйкатчы институтун тартуу  

5.5. КР Орхус Борборлорунун базасында, же болбосо иштеп жаткан юристтерди, укук коргоочу уюмдарды тартуу менен же алардын базасында жарандар үчүн укуктук экологиялык маселелер боюнча акысыз юридикалык кеп-кеңеш берүүнү уюштуруу.

5.6. Жаратылыш ресурстарын колдонуучулар (фермерлер, табият коргоо жана туристтик мүнөздөгү аймактар жана уюмдар) жана опурталдуу экологиялык жана техногендик таасир этүү аймактарына (тоо-кен тармагы, уран жана уулуу заттар сакталган жайлар)  жакын жашаган калк үчүн укуктук экологиялык маселелер боюнча жеринде ачык-айрым кеп-кеңеш берүү иштерин өткөрүп туруу. 
	КР Укук коргоочу коомдук уюмдар, Акыйкатчы институту, эл аралык эксперттер жана Орхус Конвенциясынын катчылыгы 
КР Жогорку сотуна караштуу окуу борбору, мамлекеттик кызматкерлердин квалификациясын жогорулатуу институту, эл аралык эксперттер 

Коомдук укук коргоочу уюмдар, КР жождорунун юридикалык факультеттери 
КР укук коргоочу коомдук уюмдары, иштеп жаткан юристтер, КР Акыйкатчы институту. 
КР укук коргоочу коомдук уюмдары, иштеп жаткан юристтер 
КР аймактарындагы ЖӨБО, КР укук коргоочу коомдук уюмдары, иштеп жаткан юристтер 
	2016 – 2018
2015 – 2018

2016 – 2017

2015- 2018

2016 – 2018

2016 - 2017




	No
	Милдеттер
	Болжолдуу иш-аракеттер / Орхус Борборлору үчүн иш-чаралар
	Өнөктөш болушу ыктымал уюмдар
	Ишке ашыруу мөөнөттөрү 

	Г
	Кыргыз Республикасынын Орхус Борборлорунун дараметин арттыруу боюнча компонент 

	Г.1.
	Кыска мөөнөттүү жана орто мөөнөттүү келечекти, ошондой эле улуттук, аймактык деңгээлдеги артыкчылыктуу багыттарды эске алуу менен КР Орхус борборлорунун натыйжалуураак кызматташуусу жана координациясы үчүн шарттарды түзүү.


	1.1. Орхус Борборлорунун жылдык пландарын (Курчап турган чөйрөнү коргоо жана токой чарбасы мамлекеттик агенттигинин, КР аймактарындагы Курчап турган чөйрөнү коргоо жана токой чарбасы мамлекеттик агенттигинин башкармалыктарынын деңгээлинде) иштеп чыгуу жана макулдашуу.
1.2. КРде Орхус Конвенциясын ишке ашыруу боюнча ишмердүүлүктүн артыкчылыктуу багыттарына ылайык КР Орхус Борборлорунун ортосундагы кызматташуу жөнүндө меморандумду иштеп чыгуу жана ага кол коюу  
1.3. Жылына ишмердүүлүктү пландоо жана мониторинг кылуу боюнча мамлекеттик, эл аралык, коомдук  уюмдардын, академиялык чөйрөнүн ичинен тандап алып (7-9 адам) Орхус Борборлоруна караштуу консультативдик кеңешти түзүү жана анын ишин уюштуруу.    
1.4. КР Орхус Борборлорун техникалык жана эксперттик жактан колдоо боюнча жергиликтүү өз алдынча башкаруу органдары жана курчап турган чөйрөнү коргоо жана токой чарбасы мамлекеттик агенттигинин башкармалыктары менен кызматташуу / иштешүү 
1.5. КР Орхус Борборлорунун Орхус Конвенциясынын КРдеги Улуттук координатору менен өлкөнүн Орхус конвенциясынын алкагындагы милдеттенмелерин аткаруу боюнча ишмердүүлүгүн пландоо, ишке ашыруу жана мониторинг кылуудагы өз ара иштешүүсүн күчөтүү
1.6. Борбордук Азиянын Орхус Борборлорунун трансчектик экологиялык мүнөздөгү иш-чараларды ишке ашыруудагы аймактык кызматташуусуна көмөктөшүү  
	Орхус Конвенциясынын КРдеги Улуттук координатору, КР КЧКТЧМА жана анын КР аймактарындагы башкармалыктары
Орхус Конвенциясынын КРдеги Улуттук координатору, КР Орхус Борборлору
КР укук коргоочу жана экологиялык коомдук уюмдары, ЖМК, жождор, ЕККУ, БУУӨП, КР КЧКТЧМА, КР ӨКМ
КР аймактарындагы КЧКТЧМА башкармалыктары, КР ЭТКМИ, КР аймактарындагы ӨКМ, Орхус Конвенциясы боюнча КР Улуттук координатору, ЖӨБО
КР Орхус Борборлору жана КР Орхус Конвенциясы боюнча Улуттук координатор 
Кыргыз Республикасынын, Казак Республикасынын, Тажикстан Республикасынын Орхус борборлору, ушул өлкөлөрдөгү Орхус конвенциясы боюнча Улуттук координаторлор

	2015 – 2018
2015 – 2018

2015 – 2018

2015 – 2018

2015 – 2018

2015 - 2018



	Г.2.
	КР Орхус Борборлорунун институционалдык жана адамдык ресурстарын Кыргызстанда Орхус Конвенциясын ишке ашыруу боюнча ишмердүүлүктү жакшыртуу максатында жогорулатуу.


	2.1. Адамдык ресурстардын дараметин аларды Кыргызстанда Орхус Конвенциясын ишке ашыруунун негизги 3 багытынын контекстиндеги билим менен тажрыйбага басым жасоо аркылуу Орхус Борборлордун ишмердүүлүгүнүн алкагында жогорулатуу максатында аныктоо

2.2. КР Орхус Борборунун кызматкерлери жана өнөктөш уюмдары үчүн зарыл болгон семинарларды / тренингдерди / тажрыйба алмашуу боюнча иш сапарларын аймактык да, эл аралык да деңгээлде уюштуруу
2.3. Иш-чараларды өткөрүү учурунда Орхус Борборлорунун ишмердүүлүгүнө КР жождорунун экологиялык, биологиялык жана башка факультеттеринин студенттеринин ичинен волонтерлорду жана практиканттарды катыштыруу
2.4. КР Орхус Борборлорунун базасында студенттер, эл аралык жана жергиликтүү волонтерлор үчүн кыска мөөнөттүү, орто мөөнөттүү (3-6 айлык) курстарды / стажировкаларды уюштуруу 

	КР Орхус Борборлорунун Консультативдик кеңештери, КР Орхус Борборлору
ЕККУ, БУУӨП, Борбордук Азиядагы Орхус Борборлордун түйүнү, эл аралык жана коомдук уюмдар 
Экология, биология факультеттери, КР технологиялык жождору
ЕККУ Академиясы, КР жождорунун экология, биология, технологиялык жана башка факультеттери

	2015 – 2016
2016 – 2017

2015 – 2018

2015 - 2018

	Г.3.
	Кызыкдар болгон тараптардын КР Орхус Борборлорунун ишмердүүлүгү жөнүндө маалыматын арттыруу боюнча ишти жакшыртуу 

	3.1. КР Орхус Борборлорунун бирдиктүү веб-сайтын жана Орхус Конвенциясынын Кыргыз Республикасындагы маалыматтык ресурсун түзүү жана алардын ишин колдоо

3.2. Жергиликтүү ЖМК менен экологиялык маалыматты өз убагында берип туруу, ошондой эле Орхус Борборлорунун иш-чаралары туурасында маалымат берип туруу боюнча активдүү кызматташуу

3.3. ЖМК өкүлдөрү үчүн мамлекеттик органдардын жана коомчулуктун өкүлдөрүнүн, коомдук уюмдардын катышуусу менен такай негизде басма сөз жыйындарын (зарыл болгон учурларда) өткөрүп туруу

3.4. КР Орхус Борборлорунун электрондук даректерге маалымат жөнөтүп туруусун камсыздоо, ошондой эле Борбордук Азиядагы Орхус Борборлорунун Networking (маалымат алмашуусуна) катышуу
3.5. КР Орхус Борборлорунун ишмердүүлүгүнүн жыйынтыктары туурасында жылына отчет даярдап, кызыкдар болгон коомчулукка жана мамлекеттик, эл аралык уюмдарга,  ЖМКга басма сөз жана электрондук форматта жайылтып туруу 

3.6. Орхус Борборлорунун ишмердүүлүгүнүн функциялары жана багыттары, ошондой эле Орхус Конвенциясын КРде ишке ашыруу принциптери жөнүндө маалыматтык материалдарды электрондук жана басма сөз ЖМКлар, жождор, мамлекеттик мекемелер жана бизнес түзүмдөр аркылуу кеңири жайылтуу 


	КР Орхус борборлору жана Орхус Конвенциясынын КРдеги Улуттук координатору
Мамлекеттик жана мамлекеттик эмес ЖМК өкүлдөрү 
Мамлекеттик жана мамлекеттик эмес ЖМК өкүлдөрү 
Борбордук Азиянын Орхус борборлорунун түйүнү, Кыргызстандын Эко Форуму
Кыргызстандын экологиялык коомдук уюмдары, мамлекеттик жана мамлекеттик эмес ЖМК өкүлдөрү 
Мамлекеттик жана мамлекеттик эмес ЖМК өкүлдөрү, КР жождору, коомдук уюмдар

	2015 – 2018
2015 – 2018

2015 – 2018

2015 – 2018

2016 – 2018

2015 - 2018



	Г.4.
	КР Орхус борборлорунун ишмердүүлүгүн колдоо жана өнүктүрүү үчүн кошумча ресурстарды тартып келүү
	4.1. Коомчулуктун кеңири чөйрөсүн маалымдоо аркылуу банктар, чакан насыя берүүчү уюмдар жана башка бизнес түзүмдөр менен алардын ишмердүүлүгүндө экологиялык саясатты жана «жашыл насыялоо / каржылоо» менен  экологиялык коопсуздук принциптерин өнүктүрүүнү илгерилетүү боюнча ишти уюштуруу 

 4.2. Долбоорлору экологиялык көйгөйлөрдү чечүүгө багытталган эл аралык уюмдар (БУУӨП, ГЭФ, GIZ, Дүйнөлүк банк ж.б.) менен Орхус Борборлорун экологиялык маалыматты таратуу жана коомчулукту экологиялык маселелер боюнча чечим кабыл алууга катыштыруу контекстинде кызматташууну жолго коюу 

4.3. КР аймактарында Орхус конвенциясы боюнча иш-чараларды ишке ашыруу үчүн бюджеттик жана бюджеттен тышкаркы каражаттарды бөлүп берүү боюнча жергиликтүү өз алдынча башкаруу органдарында, курчап турган чөйрөнү коргоо жана токой чарбасы мамлекеттик агенттигинин башкармалыктарында кызыкчылыктарды коргоо жана илгерилетүү 
4.4. КР ратификациялаган башка эл аралык экологиялык конвенциялардын катчылыктары менен коомчулуктун чечимдерди кабыл алууга катышуусу жана экологиялык маселелер боюнча экологиялык маалыматка жетүү принциптерин илгерилетүү үчүн кызматташуу 
4.5. Орхус борборлорунун иш-чараларын ишке ашырууда кошо каржылоону камсыздоо үчүн КР Жаратылышты Коргоо Республикалык Фондунун механизмин колдонуу
	Коммерциялык  Банктар, чакан  насыя берүүчү мекемелер, консалтинг  компаниялары
БУУӨП, GIZ, Дүйнөлүк Банк, Европа  Реконструкциялоо жана Өнүктүрүү Банкы, Европа Комиссиясы, БА Аймактык Экологиялык Борбору
КР аймактарындагы ЖӨБО, КР КЧКТЧМА менен Экологиялык жана техникалык коопсуздук мамлекеттик инспекциясы 
КРдеги башка эл аралык жаратылышты коргоо конвенцияларын ишке ашыруу боюнча жооптуу адамдар 
Орхус Конвенциясы боюнча КР Улуттук координатору, КЧКТЧМА
	2016 – 2018 
2015 – 2018

2015 – 2018

2015 - 2018

2015 - 2018




	No
	Милдеттер
	Болжолдуу иш-аракеттер / Орху с Борборлору үчүн иш-чаралар
	Өнөктөш болушу ыктымал уюмдар
	Ишке ашыруу мөөнөттөрү 

	Г.5.
	КР Орхус борборлорунун Орхус конвенциясын аткаруу боюнча Улуттук координатор, Курчап турган чөйрө жана токой чарбасы мамлекеттик агенттиги / КР Өкмөтүнө караштуу Экологиялык жана техникалык коопсуздук боюнча мамлекеттик агенттик, жергиликтүү мамлекеттик бийлик органдары, коомчулук менен кызматташтыкта туруктуу иштөөсү боюнча чараларды көрүү.


	5.1. КР Орхус борборлорунун узак мөөнөттүү мезгилде туруктуу иштөөсүн камсыздоо үчүн алардын ишмердүүлүгүн колдоо боюнча улуттук да, облустук да деңгээлде мамлекеттик түзүмдөрдүн кызматташуу чараларын жана мүмкүнчүлүктөрүн аныктоо

5.2. КР Орхус борборлорунун иш-чараларын өткөрүүгө коомдук уюмдарды тартуу 

	КР аймактарындагы ЖӨБО, КР КЧКТЧМА менен Экологиялык жана техникалык коопсуздук мамлекеттик инспекциясы 
КР коомдук экологиялык уюмдарынын Экофоруму
	2015 – 2016
2015 - 2018

